
				এই পাতাটির মুদ্রণ সংশোধন করা প্রয়োজন। 

ইহাদিগকে মৈথিল-ভূপতি বলে। বিষ্ণুপুরাণ “প্রাচুর্য্যেন তেষামাত্মবিদ্যাশ্রবিণে ভূপালা ভবিষ্যন্তীতি” বলিয়া এই বংশে ভবিষ্যত অনেক রাজার সম্ভাবনা দেখাইয়াছেন ।
জনক রাজার সম্বন্ধে আমরা সাধারণতঃ যাহা জানি বিষ্ণুপুরাণের এই বংশবর্ণনায় কিন্তু তাহার বড়ই বিপরীত্য দেখিতে পাই। ইহাতে জনক ইক্ষাকু হইতে অধস্তন তৃতীয় ভূপতি, আর আমাদের সাধারণ বোধলভ্য সীতাপিত সীরধ্বজ ( জনক ) অধস্তন ত্রয়োবিংশ নৃপতি। সুতরাং বিষ্ণুপুরাণের মতে বুঝিতে হইলে বুঝিতে হইবে, সীতার পিতার নাম ছিল সীরধ্বজ, জনক তাহার পূর্বপুরুষনামসূচক উপাধিমাত্র।
নিমির নামান্তর বিদেহ তাই তদধিষ্ঠিত দেশ বিদেহ দেশ। নামান্তর মিথি ; তাই তদধিষ্ঠিত প্রদেশ মিথিলা প্রদেশ। পিতাপুত্রের নামানুযায়ী একই প্রদেশের এইরূপে দুই বিভিন্ন নাম প্রচলিত হইয়া রহিয়াছে।
রামচন্দ্র ইক্ষাকুবংশীয় বিকুক্ষির ধারা। সীরধ্বজও তদ্বংশীয় নিমির ধারা। উভয়ই মূলতঃ এক বংশীয় অথচ, উভয় বংশে একবিংশতানিবন্ধন আদানপ্রদানের কোন ব্যাঘাত ঘটে নাই। রামচন্দ্র সীরধ্বজের কন্যা সীতাকে ও রামচন্দ্রের ভ্রাতৃগণ সৗর ধ্বজভ্রাত কুশধ্বজের কন্যাগণকে বিবাহ করেন।
মনুর অপরাপর পুত্রগণের মধ্যে কনিষ্ঠ পুত্র পৃষধ, গুরু ও গো হত্যা করায় শূদ্র হইয়া যায়েন। নবম পুত্রের ধারারা পরাক্রান্ত ক্ষত্রিয় বলিয়া অভিহিত হইয়াছেন। তঁহাদিগের নাম কারুষ ক্ষত্রিয়। তৃতীয় পুত্রের
ধারারা ধষ্টক ক্ষত্র বলিয়া প্রসিদ্ধ।
শ্রীবিনোদবিহারী বিদ্যাবিনোদ।

